
   

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

ᓄᓇᕐᔪᐊᕐᒥ ᑕᕝᕚᑭᑐᖅᑕᐃᓕᓂᕐᒧᑦ ᐅᓪᓗᖓ 

ᐱᒋᐊᕐᕕᖓᑕ ᐅᓪᓗᖓ: ᒪᐃ 29, 2026 

ᐃᓱᓕᕝᕕᑦᓴᖓᑕ ᐅᓪᓗᖓ: ᒪᐃ 31, 2026 

ᓄᓇᕘᓕᒫᒧᑦ 90 ᑎᑦᑕᑯᓗᐃᑦ 

ᐊᕐᕌᒍᑕᒫᑦ ᒪᐃ 31−ᖑᓕᕌᖓᑦ, ᓄᓇᕐᔪᐊᓕᒫᒥ ᑕᕝᕚᑭᑐᖅᑕᐃᓕᓂᕐᒧᑦ ᐅᓪᓗᖓ 

ᐅᓪᓗᕆᔭᐅᕙᒃᐳᖅ ᐃᖅᑲᐅᒪᔾᔪᑕᐅᕙᒃᖢᓂ ᑲᔪᓰᓐᓇᖅᑐᒥᒃ ᐊᒃᑐᖅᓯᓂᕆᕙᒃᑕᖓᓂᒃ ᑕᕝᕚᑭᒥᒃ 

ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ ᖃᓄᐃᙱᑦᑎᐊᕈᓐᓇᕐᓂᖏᓐᓄᓪᓗ ᓄᓇᕗᒻᒥᐅᑦ. ᑕᒪᑦᑕᑦᑎᐊᖅ 

ᐱᔭᒃᓴᖃᖅᑐᐃᓐᓇᐅᒐᑦᑕ ᓄᓇᓕᑦᑎᓐᓂ ᖃᓄᐃᙱᑦᑎᐊᖅᑎᑦᑎᒋᐊᖃᖅᖢᑕ. 

ᓄᓇᕐᔪᐊᓕᒫᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ (WHO) ᐱᔾᔪᑕᐅᔪᖅ ᓄᓇᕐᔪᐊᓕᒫᒥ 

ᑕᕝᕚᑭᑐᖅᑕᐃᓕᓂᕐᒧᑦ ᐅᓪᓗᕆᔭᐅᔪᒧᑦ 2026−ᒥ ᐅᓇᐅᕗᖅ, "ᒪᑐᐊᖏᔭᕐᓯᓂᖅ ᐱᔪᒥᓇᕐᓂᖅᓴᒥᒃ 

− ᓄᖅᑲᖅᑎᑦᑎᓇᓱᖕᓂᖅ ᑕᕝᕚᑭᒦᑦᑐᓂ ᐅᐃᕆᓐᓇᖅᑐᓂᒃ ᑕᕝᕚᑭᒥᒡᓗ ᐅᐃᕆᓯᒪᓂᕐᒥᒃ". 

ᓄᓇᕐᔪᐊᓕᒫᒥ ᐱᓕᕆᐊᖑᑎᑕᐅᔪᖅ ᑕᑯᒃᓴᐅᑎᑦᑎᕗᖅ ᖃᓄᖅ ᑕᕝᕚᑭ ᐊᒻᒪ ᑕᕝᕚᑭᒦᑦᑐᖅ 

ᐅᐃᕆᓐᓇᖅᑐᓄᑦ ᓴᓇᕝᕕᒃ ᓄᑖᙳᕆᐊᖅᑎᑦᑎᕙᓪᓕᐊᖏᓐᓇᕐᓂᖏᓐᓂᒃ ᐊᒻᒪ 

ᐴᖅᑲᐃᒃᑲᓐᓂᖅᐸᒃᖢᑎᒃ ᐱᖁᑎᖏᓐᓂᒃ, ᓲᕐᓗ ᓯᒡᒐᓕᐊᙳᐊᓂᒃ ᓴᖅᑭᑎᑦᑎᕙᓪᓕᐊᓪᓗᑎᒃ, 

ᐅᐃᕆᓯᒪᔾᔪᑕᐅᓇᓱᒃᖢᑎᒃ ᓄᑖᓄᑦ ᑭᖑᕚᕆᔭᐅᔪᓄᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ. 

ᐅᖃᐅᓯᕆᕙᒡᓗᒋᑦ ᐊᑦᑕᕐᓇᕈᑕᐅᔪᑦ ᑕᕝᕚᑭᑐᖃᑦᑕᕐᓗᓂ ᓯᒡᒐᓕᐊᙳᐊᕐᓂᓪᓗ ᐱᐅᔪᒥᒡᓗ 

ᐆᒃᑑᑎᖃᖅᐸᒡᓗᓂ ᒪᒃᑯᒃᑐᓂᒃ ᐃᑲᔪᕈᓐᓇᖅᐳᖅ ᐱᐅᔪᓂᒃ ᐋᖅᑭᒃᓯᔪᓐᓇᖅᓯᓗᑎᒃ, ᒫᓐᓇ 

ᓯᕗᓂᒃᓴᒧᓪᓗ. 

ᑭᒃᑯᑐᐃᓐᓇᑦᑎᐊᑦ ᑎᓕᐅᖅᐸᕗᑦ ᓄᖅᑲᕈᒪᔪᑦ ᓯᕗᓪᓕᕐᒥ ᐊᓪᓗᕆᐊᖁᓪᓗᒋᑦ ᐃᑲᔪᖅᑕᐅᔪᒪᓗᑎᒃ. 

ᐃᓅᓯᓕᕆᔭᐅᓗᓂ ᐃᓅᓕᓴᐅᑎᑐᕐᓗᓂᓗ ᒪᕐᕉᒃ ᖃᐅᔨᔭᐅᓯᒪᔫᒃ ᐊᑐᙱᓐᓂᖅᓴᐅᓕᕈᑕᐅᔪᓐᓇᖅᑑᒃ 

ᓱᐴᖅᑐᖃᑦᑕᕈᓐᓃᕐᓗᑎᒡᓗ ᓯᒡᒐᓕᐊᙳᐊᓂᒡᓗ ᓄᖅᑲᕐᓗᑎᒃ. 

ᐃᓅᓯᓕᕆᔭᐅᔪᓐᓇᖅᐳᑎᑦ ᐅᐸᒡᓗᒋᑦ ᐋᓐᓂᐊᕕᓕᐊᕐᓗᑎᑦ, ᐃᕐᖐᓐᓈᖅᑕᐅᒃᑯᑦ 

ᑎᑎᕋᖃᑦᑕᐅᑎᕝᕕᒃᑯᑦ ᓄᓇᕗᒻᒥ ᓄᖅᑲᕈᒪᔪᑦ ᕙᐃᔅᐳᒃ ᒪᒃᐱᖅᑐᒐᖓ ᐅᖄᓚᓗᑎᓪᓘᓐᓃᑦ 

ᐃᓅᓯᓕᕆᔨᓄᑦ ᓄᓇᕗᒻᒥ ᓄᖅᑲᕈᒪᔪᓄᑦ ᐅᖄᓚᕝᕕᖕᒧᑦ ᖃᖓᑐᐃᓐᓇᑦᑎᐊᖅ 1-866-368-

7848−ᒧᑦ. 

https://www.facebook.com/NuQuits


 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᑕᕝᕚᑭᒦᑦᑐᖅ ᐅᐃᕆᓐᓇᖅᑐᓄᑦ ᐃᓇᖐᔾᔪᑎᑦ ᐱᖁᑎᑦ ᓲᕐᓗ ᓂᐱᑎᒐᑦ, ᑕᒧᐊᔭᒐᑦ, ᑎᖕᒥᑳᕈᑎᑦ, 

ᓂᐅᕆᐊᓕᑦ ᐅᖁᒻᒥᐊᒐᐃᓪᓗ ᐃᑲᔪᖅᑐᑦ ᐱᔪᒪᓗᐊᕈᓐᓃᕐᓂᕐᒧᑦ ᐊᑐᕈᓐᓃᕐᓂᕐᒧᓪᓗ 

ᓄᖅᑲᕋᓱᒃᑎᓪᓗᒋᑦ ᐊᑐᓗᐊᕈᓐᓃᖅᑎᓪᓗᒋᓪᓘᓐᓃᑦ. ᐄᔭᒐᖅᑕᖃᕐᒥᔪᖅ ᐃᒪᓐᓇ ᑕᐃᔭᐅᔪᒥᒃ 

Varenicline ᐅᓪᓗ ᒪᕐᕈᐃᖅᓱᕐᓗᓂ ᐄᓯᕙᒡᓗᓂ ᑕᖅᑭᓄᑦ ᐱᖓᓱᓄᑦ. ᐋᓐᓂᐊᕕᓕᐊᕐᓗᑎᑦ 

ᓘᒃᑖᒧᑦ ᐄᔭᒐᓕᕆᔨᒧᓪᓘᓐᓃᑦ ᐅᖃᖃᑎᖃᕐᓗᑎᑦ ᑐᑭᓯᒋᐊᒃᑲᓐᓂᕈᒪᒍᕕᑦ. 

ᑕᑯᔭᖅᑐᕐᓗᒍ nuquits.ca ᑐᑭᓯᒋᐊᒃᑲᓐᓂᕈᒪᒍᕕᑦ. ᐃᓄᑑᓗᑎᑦ ᐱᓕᕆᐊᕆᔭᕆᐊᖃᙱᑕᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᐊᓚᒃᓴᔅ ᐊᒧᐊᔅ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

Department of Health 

867-975-5909 

heacommunications@gov.nu.ca 

https://nuquits.ca/
mailto:heacommunications@gov.nu.ca

